
సహించలేకపోయారు. మాతృదేశాన్ని ఆక్రమించుకుని స్వదేశీయుల మీద పెత్తనం
చలాయిస్తున్న ఆంగ్లేయుల మీద ప్రతీకారం తీర్చుకోవాలనుకున్నారు. ఆ లక్ష్యందిశగా
తగిన పదకం రూపొందించుకుని, తన ఎత్తుగడలను మార్చి జైలులో మంచిగా ప్రవర్తిస్తూ
ఆంగ్లేయాధికారులకు సన్నిహితులయ్యారు. ప్రతిఫలంగా లభించిన స్వేచ్ఛతో జైలులోని
ఖైదీలకు క్షవరం చేసేందుకు అంగీకారం పొంది అవసరమైన సామాగ్రి సంపాదించు
కున్నారు. ఆ సామాగ్రిలో భాగంగా లభించిన కుర కత్తిని శతృ సంహారానికి ఉపయాగించు
కోవాలని నిర్ణయించుకుని, అదను కోసం ఎదురు చూడసాగారు.

1872 ఫిబ్రవరి 8న బ్రిటిష్ వైశ్రాయ్ లార్డ్ మేవ్ అండమాన్ జైలుకు వచ్చాడు. ఆ
అవకాశాన్నివృధాగా పోనివ్వదాలచుకోలేదు. క్షురకర్మ ల సామాగ్రిలో ఉన్న పదునైన కత్తిని
తయారుగా ఉంచుకుని షేర్ లాగా వేట కోసం కాపుకాశారు. ఆంగ్లేయుడు లార్డ్ మేవ్
జైలులోని గదులను సందర్శిస్తు వస్తున్న సమయంలో ఆకలిగొన్న సింహంలా మేవ్ మీద
లంఫిుంచి అతడ్నిహతమార్చి షేర్ అలీ తన చిరకాల లక్ష్యాన్ని నెరవేర్చుకున్నారు.

ఆ తరువాత జరిగిన విచారణలో లార్డ్ మేవ్ను అంతం చేసింది తానేనని స్పష్టంగా
అంగీకరిస్తూ, నా మాతృభూమి విముక్తి కోసం ఏనాడయితే నేను పోరాట దీక్షచేపట్టానో,
ఆనాడే నా ప్రాణం మీద తీపిని వదలుకున్నాను...మన శత్రువులలో ఒకరిని నేను
అంతం చేశాను...నేను నా కర్తవ్యాన్నినిర్వహించాను...నా పవిత్ర కార్యంలో భగవంతుని
వద్ద మీరంతా నాకు సాక్ష్యం అని షేర్ అలీ ప్రకటించారు.

చివరకు విచారణ తంతును పూర్తిచేసిన న్యాయస్థానం షేర్ అలీకి మరణదండన
విధించింది. ఈ మేరకు 1872లో ఉరిశిక్ష అమలు జరిగిన రోజున ఆయనమాట్లాడుతూ,
నేను చేసిన పని పట్ల కించిత్తు బాధపడటంలేదు...ఎంతో గర్విస్తూ, మరణాన్ని
స్వీకరిసున్నాను అన్నారు. చివరకు ఏమాత్రం బాధ-భయం లేకుండా ఖురాన్ గ్రంథంలోని
ఆయత్లను మననం చేసుకుంటూ షేర్ అలీ ఉరిత్రాడును స్వయంగా స్వీకరించి
మృత్యువును ఆనందంగా కౌగలించుకున్నారు.

ఆ యోధుని సాహసాన్ని స్మరిస్తూ, ఆ తరువాతి కాలంలో మాతృదేశ విముక్తి
కోసం వలస పాలకులతో పోరాడిన ప్రతి విప్లవకారుడు షేర్ అలీ ధైర్యసాహసాలను,
నిబద్ధతను ఆదర్శంగా తీసుకున్నాచ్రు అని ప్రముఖ చరిత్రకారుడు శాంతిమోయ్ రాయ్
తాను రాసిన Freedom Movement and Indian Muslims గ్రంథంలో ముహమ్మద్
షేర్ అలీకి ఘనంగా నివాళులు అర్పించారు.

సయ్యద్ నశీర్ అహమ్మద్

		 ఈ పేజీలో చివరి మార్పు 8 ఆగస్టు 2018న 22:00కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

